
Жеке кәсіпкерлік субъектілерінің міндеттемелеріне кепілдік беру жүйесіне 
қосылу шарты
 
Шарттары жеке кәсіпкерлікті дамытудың арнайы қоры - бұдан әрі «Қаржы агенттігі» деп аталатын «Даму» кәсіпкерлікті дамыту қоры» акционерлік қоғамы айқындаған осы Жеке кәсіпкерлік субъектілерінің міндеттемелеріне кепілдік беру жүйесіне қосылу шарты (бұдан әрі - Шарт) бұдан әрі «Кредитор» деп аталатын кредитордың жеке кәсіпкерлік субъектілерінің міндеттемелеріне кепілдік беру жүйесіне қосылу шарты болады, Кредитор ұсынылған Шартқа тұтастай қосылу жолымен ғана қабылдауы мүмкін және жүйеге кіретін барлық Кредиторлар үшін стандартты.
	Қаржы агенттігі, жеке кәсіпкерлік субъектілері, сондай-ақ екінші деңгейдегі банктер, микроқаржы қызметін жүзеге асыратын ұйымдар және Қаржы агенттігімен қосылу шартын жасасу жолымен оған қосылған өзге де заңды тұлғалар жеке кәсіпкерлік субъектілерінің міндеттемелеріне кепілдік беру жүйесінің қатысушылары.
	Жеке кәсіпкерлік субъектілеріне кредит беруді жүзеге асыратын екінші деңгейдегі банктердің жеке кәсіпкерлік субъектілерінің міндеттемелеріне кепілдік беру жүйесіне міндетті қатысуы Қазақстан Республикасының Кәсіпкерлік кодексінде (бұдан әрі - Кодекс) және «Қазақстан Республикасындағы банктер және банк қызметі туралы» Қазақстан Республикасының Заңында (бұдан әрі - Заң) көзделген.
	Шарттың қосымшасына сәйкес нысан бойынша қосылу туралы тиісті өтінішке қол қою және Қаржы агенттігіне ұсыну жолымен жүзеге асырылады.
Қосылу туралы өтiнiштi беру Кредитордың Шартпен танысқанын және Шарт талаптары ол қосылу туралы өтiнiш берген сәтте қолданылып жүрген редакцияда қандай да бiр ескертпесiз, алусыз, өзгерiссiз және келiспеушiлiк хаттамаларынсыз толық қабылданатынын бiлдiредi. Шартқа қосылғаннан кейiн қосылу туралы өтiнiш бергеннен кейін Кредитор Қаржы агенттiгiмен шарттық қатынастарда өз міндетін мойындамай,  өзiнiң Шартпен (толық немесе iшiнара) таныспағанына сiлтеме жасай алмайды.
Қосылу туралы өтiнiш берген кредитор Шартқа қосылған болып есептеледi және бұдан әрi «Кредитор» немесе «Кредиторлар» деп аталып Шарт бойынша тарап болады.
Қаржы агенттігі мен Кредитор бірлесіп «Тараптар», ал жеке алғанда - «Тарап» деп аталады.
Шартқа қосылғаннан кейін, егер Шартта және Қазақстан Республикасының заңнамасында өзгеше көзделмесе, Тараптар белгіленбеген мерзімге шарттық қатынастарға түседі.

1. Шарттың мәні

1.1. Кредитор Шартқа сәйкес кәсіпкерлік саласындағы Қазақстан Республикасы заңнамасының, Қазақстан Республикасының банк заңнамасының (егер Кредитор екінші деңгейдегі банк болған жағдайда), Шарттың және жеке кәсіпкерлік субъектілерінің міндеттемелеріне кепілдік беру жүйесі шеңберінде Кредитор мен Қаржы агенттігі арасында жасалатын өзге де келісімдердің талаптарын орындау бойынша өзіне міндеттемелер қабылдайды.
1.2. Қаржы агенттігі Кредитор жарналарының ашықтығын қамтамасыз етеді және оларды Кодексте көзделген мақсаттарда ғана пайдаланады.
1.3.  Екінші деңгейдегі банктердің кепілдік беру қорына жарналарын есептеу мемлекеттік жоспарлау, салық, бюджет және кеден саясаты жөніндегі уәкілетті орган айқындаған тәртіппен жүзеге асырылады.
1.4. Екінші деңгейдегі банктердің кепілдік беру қорына жарналарын есептеу мемлекеттік жоспарлау, салық, бюджет және кеден саясаты жөніндегі уәкілетті орган айқындаған тәртіппен жүзеге асырылады
1.5. Егер Қазақстан Республикасының заңнамасында өзгеше көзделмесе, Шарт бойынша Кредитордың құқықтары мен міндеттері үшінші тұлғаларға берілмейді.
1.6. Шарттың мәтіні Қаржы агенттігінің ресми интернет-ресурсында келесі мекенжай бойынша жарияланған: www.damu.kz.

2. Тараптардың құқықтары мен міндеттері

2.2.  Кредитор құқылы:
1) консультациялық-кеңесші органның - Қаржы агенттігінің Консультативтік кеңесінің құрамына сайлау үшін өз өкілін ұсыну және оның отырыстарына жеке кәсіпкерлік субъектілерінің міндеттемелеріне кепілдік беру жүйесінің жұмыс істеуіне байланысты мәселелерді енгізуге;
2) Қаржы агенттігінен Кодекске сәйкес Кредиторлардың, және өзге де көздер есебінен қалыптастырылған кепілдік беру қорының қаражатын пайдалану мәселелері бойынша мәліметтер алуға;
3) бұқаралық ақпарат құралдарында жеке кәсіпкерлік субъектілерінің міндеттемелеріне кепілдік беру жүйесіне өзінің қатысуы туралы мәліметтерді таратуға.
4) Қаржы агенттігімен келісілген  талаптарға сәйкес Кредитор дербес айқындайтын және Кредитордың бастамасы негізінде төленетін ерікті жарналарды Қаржы агенттігіне төлеуге;
5) жеке кәсіпкерлік субъектілерінің міндеттемелеріне кепілдік беру жүйесі шеңберінде Қазақстан Республикасының заңнамасында, Кредитор мен Қаржы агенттігі арасында жасалатын Шартта және келісімдерде көзделген өзге де құқықтарды жүзеге асыруға.

2.3. Кредитор міндеттенеді:
1) егер Кредитор екінші деңгейдегі банк болған жағдайда, Қазақстан Республикасының заңнамасына және Кредитор мен Қаржы агенттігі арасында жасалатын портфельдік кепілдік беру туралы келісімге (бұдан әрі - Келісім) сәйкес Қаржы агенттігімен келісім бойынша міндетті жарналарды уақтылы және толық көлемде бір мезгілде не бірнеше төлемдермен төлеуге;
2) Қаржы агенттігінің сұратуы бойынша жеке кәсіпкерлік субъектілерінің міндеттемелеріне кепілдік беру жүйесі шеңберінде Қаржы агенттігінің кепілдігімен берілген жеке кәсіпкерлік субъектілерін қаржыландыру жөніндегі ақпаратты уақтылы және сапалы ұсынуға;
3) осы Шарттың және Келісімнің шеңберінде міндеттемелерді тиісінше орындауға.

2.4. Қаржы агенттігі құқылы:
1) Шарттың және Келісімнің талаптарын Кредиторлардың тиісінше орындауын талап етуге;
2) егер Кредитор екінші деңгейдегі банк болған жағдайда, Кредитор төлеген міндетті жарналар сомасын есептеудің дұрыстығын айқындауға;
3) міндетті жарналар сомаларын төлемеген немесе толық көлемде төлемеген жағдайда, екінші деңгейдегі банк болып табылатын Кредиторды оларды төлемеген немесе толық көлемде төлемеген күннен бастап он жұмыс күні ішінде төлеу қажеттігі туралы хабардар етуге және көрсетілген ақпаратты қаржы нарығын және қаржы ұйымдарын реттеу, бақылау мен қадағалау жөніндегі уәкілетті органның және (немесе) мемлекеттік жоспарлау, салық, бюджет және кеден саясаты жөніндегі уәкілетті органның назарына жеткізуге. 
4) Қазақстан Республикасының заңнамасында, Шартта және Келісімде көзделген өзге де құқықтарды жүзеге асыруға.

2.5. Қаржы агенттігі міндеттенеді:
1) екінші деңгейдегі банктер болып табылатын Кредиторлардың міндетті жарналарды толық және уақтылы төлеуін бақылауға;
2) Шартқа өзгерістер және (немесе) толықтырулар енгізу туралы ақпаратты олар бекітілген күннен бастап он жұмыс күні ішінде Кредитордың назарына жеткізуге.

2.6. 	Тараптар қажетті шараларды уақтылы қабылдау үшін Шарт бойынша міндеттемелердің кез келгенін тиісінше орындауға кедергі келтіретін мән-жайлар туралы бір-бірін дереу хабардар етуге міндеттенеді.

3. Жарналарды төлеу тәртібі

3.1. Екінші деңгейдегі банктер болатын Кредиторлардан міндетті жарналар ретінде төленуге тиіс сомалар Қазақстан Республикасының заңнамасында және Келісімде көзделген тәртіппен бір мезгілде не бірнеше төлемдермен төленеді.
3.2. Екінші деңгейдегі банк болып табылатын Кредитор артық төлеген міндетті жарналар түскен жағдайда Қаржы агенттігі осындай Кредитордың алдағы міндетті жарналары есебіне артық төленген соманы есепке жатқызуды жүргізеді не осы Кредитордың өтініші негізінде артық төленген соманы қайтаруды осындай өтініш түскен күннен бастап 10 жұмыс күні ішінде асырады.

4. Тараптардың жауапкершілігі 

4.1. Тараптар Шарт бойынша өз міндеттемелерін орындамаған немесе тиісінше орындамаған жағдайда кінәлі Тарап Шарттың талаптарына және Қазақстан Республикасының заңнамасына сәйкес жауаптылықта болады.



5. Еңсерілмейтін күш мән-жайларының әрекеті

5.1. егер ол еңсерілмейтін күштің мынадай мән-жайларының туындауының салдары болып табылса, Тараптар Шарт бойынша өз міндеттемелерін орындамағаны не тиісінше орындамағаны үшін жауапкершіліктен босатылады: су тасқыны, жер сілкінісі және өзге де дүлей зілзалалар, экологиялық апаттар, әскери іс-қимылдар, азаматтық соғыс, халықтық толқулар, жаппай тәртіпсіздіктер немесе ереуілдер, Тараптар алдын ала болжай алмаған және Тараптардың Шарт бойынша өз міндеттемелерін орындауына тікелей әсер еткен мемлекеттік органдардың актілерін қабылдау. Еңсерілмейтін күш мән-жайларының әсеріне ұшыраған Тараптың міндеттемелерді орындау мерзімі осындай мән-жайлардың әрекет ету кезеңіне ауыстырылады.
5.2. Шарт бойынша өз міндеттемелерін орындау мүмкін болмайтын Тарап екінші Тарапты Шарттың 5.1-тармағында көрсетілген жағдайлардың басталғаны және тоқтатылғаны туралы дереу хабардар етеді, сондай-ақ тиісті уәкілетті органның немесе  тиісті уәкілетті ұйымның растайтын құжатын ұсынады. Бұл ретте жалпыға мәлiм фактiлер дәлелдемелердi талап етпейдi.

6. Дауларды шешу

6.1.  	Шартқа қатысты Тараптар арасында даулар туындаған жағдайда Тараптар дауды келіссөздер жолымен реттеу үшін күш салады.
6.2. 	Егер Тараптардың бірінің Шарт бойынша міндеттемелерді орындау жөнінде екінші Тарапқа негізделген талаптары болса, онда мұндай Тарап даулы жағдай туындаған күннен бастап он жұмыс күнінен кешіктірілмейтін мерзімде наразылықтардың мәнін жазбаша түрде, екінші Тарап шағымды алған күннен бастап он жұмыс күніне дейінгі мерзімде дәлелді жауап беруге не шағымды жіберген Тараппен ескертулерді жою мерзімін келісуге тиіс.
6.3. 	Шарт бойынша немесе оған байланысты туындайтын, оның ішінде оның орындалуына, бұзылуына, тоқтатылуына немесе жарамсыздығына қатысты келіссөздер арқылы шешілмеген даулар мен келіспеушіліктер Қазақстан Республикасының соттарында шешілуге тиіс.

7. Шартқа өзгерістер мен толықтырулар енгізу және хабарламаларды жіберу тәртібі

7.1. Шартқа өзгерістерді және (немесе) толықтыруларды Қаржы агенттігінің уәкілетті органы оларды Қаржы агенттігінің Консультативтік кеңесінің талқылауына алдын ала енгізе отырып бекітеді. Бұл ретте Тараптардың Шартқа қосымша келісімдерге қол қоюы талап етілмейді.
7.2. Шартқа енгізілген өзгерістер және (немесе) толықтырулар туралы хабарламаны Қаржы агенттігі Тараптар Шартта көзделген хабарламалармен алмасу және мәліметтерді ұсыну түрінде келесі тәсілдермен береді:
1) қолма-қол (курьермен) жөнелту;
2) тапсырыс хатпен жөнелту; не
3) цифрлық арналар/шлюздер арқылы, цифрлық платформалар арқылы ақпарат беру арқылы жіберу.
7.3. Шартқа өзгерістер және (немесе) толықтырулар Қаржы агенттігінің уәкілетті органы шешім қабылдаған күннен он жұмыс күні өткеннен кейін не осындай шешімде көрсетілген күннен бастап қолданысқа енгізіледі.
7.4. Шартқа енгізілген кез келген өзгерістер және (немесе) толықтырулар олар қолданысқа енгізілген сәттен бастап барлық Кредиторларға, оның ішінде өзгерістер мен толықтырулар қолданысқа енгізілген күннен бұрын Шартқа қосылған барлық Кредиторларға бірдей қолданылады.

8. Қорытынды ережелер

8.1. Шарт Кредитор Қаржы агенттігіне қосылу туралы өтініш жіберген күннен бастап күшіне енеді. 
8.2. Деректемелер өзгерген жағдайда Тараптар мұндай өзгерістер туындаған күннен бастап он жұмыс күні ішінде бұл туралы бір-бірін хабардар етуге міндеттенеді.
8.3. Егер Шартта және Қазақстан Республикасының заңнамасында өзгеше көзделмесе, Шарт бойынша міндеттемелерді орындаудан біржақты тәртіппен бас тартуға жол берілмейді.
8.4. Тараптар өзара қарым-қатынастарының Шартпен реттелмеген барлық өзге мәселелері бойынша Тараптар Келісімді және Қазақстан Республикасының заңнамасын басшылыққа алады.
8.5. Шартқа барлық қосымшалар оның ажырамас бөліктері болады.


9. Қаржы агенттігінің орналасқан жері және банктік деректемелері

«Даму» кәсіпкерлікті дамыту қоры» акционерлік қоғамы

Қазақстан Республикасы,
Алматы қаласы, Гоголь көшесі, 111
тел. 8 (727) 244 55 66, т/ф 278 07 76
ЖСК (IBAN): KZ196017131000002552 
«Қазақстан Халық Банкі» АҚ-да
БСН 970840000277
БСК HSBKKZKX
КБе 15

Қаржы агенттігінен:                                                                     
______________________________                           м.о.


 
Жеке кәсіпкерлік субъектілерінің
 міндеттемелеріне кепілдік беру 
жүйесіне қосылу шартына
 қосымша

      «___» ______20__ жыл
       
Жеке кәсіпкерлік субъектілері міндеттемелеріне
кепілдік беру жүйесіне 
қосылу туралы өтініш

_______________ (жарғының, бұйрықтың, сенімхаттың немесе басқа құжаттың) негізінде әрекет ететін _____________________________ (лауазымы, тегі, аты және әкесінің аты (бар болса)) ___________________________________ (кредитордың толық атауы) (бұдан әрі - Кредитор) жеке кәсіпкерлік субъектілерінің міндеттемелеріне кепілдік беру шарты жүйесіне қосылады.
Кредитор жеке кәсіпкерлік субъектілерінің міндеттемелеріне кепілдік беру жүйесіне Қосылу шартында көзделген міндеттемелерді өзіне қабылдайды. 
Кредитордың деректемелері: ________________________________________________ 
____________________________________________( заңды тұлғаны мемлекеттік тіркеу (қайта тіркеу) туралы анықтамаға сәйкес заңды тұлғаның атауы) ______________________________________ (заңды тұлғаны мемлекеттік тіркеу (қайта тіркеу) туралы анықтаманың берілген күні) _______________________________  
(заңды мекен-жайы) _______________________________________( Қазақстан Республикасының Ұлттық Банкіндегі корреспонденттік шоттың нөмірі/банктік шоттың нөмірі) _______________  
(банктік сәйкестендіру коды).

  
Бірінші басшы _________________________________________________
                         (тегі, аты және әкесінің аты (бар болса))) 
________________  
(қолы)





